
Uvodna riječ  

Korona. Jedna riječ koja govori puno o godini za nama. Jedna riječ iza koje se kriju brojni strahovi, nedoumice, 
tuga, nada... sve ono što smo, manje-više, svi osjećali tokom 2020. godine. Jedna riječ koja je, isto tako, ogolila 
i sve slabosti sistema u kojem živimo. Jedna riječ koja govori puno, ali postoji potreba da kažemo još ponešto.  

O, recimo, presudi koji smo dobili nakon 6 godina. Naime, Osnovni sud u Banjaluci je u februaru 2020. 
konačno donio presudu kojom je potvrđeno da je lista „rušilaca Republike Srpske“, koju je, bez ikakvih dokaza,  
sastavio odbjegli Stefan Karganović, a objavila izdavačka kuća Besjeda, imala za cilj da okleveta i diskredituje 
nevladine organizacije, medije i pojedince u RS. Time je tužba za klevetu koju smo podnijeli 2014. zajedno sa 
Transparency International u BIH i magazinom BUKA dobila i svoj sudski epilog.  Međutim, knjiga “Rušenje 
Republike Srpske  - teorija i tehnologija prevrata”, u kojoj je objavljen i sporni Karganovićev tekst u kojem se 
nevladine organizacije optužuju  za podsticanje nereda i rušenje ustavnog poretka RS, i dalje se nalazi na 
službenoj stranici SNSD! 

O jubileju novinarske nagrade „Srđan Aleksić“. U decembru 2020. obilježili smo desetogodišnjicu od 
ustanovljavanja ove značajne novinarske nagrade koju je do sada dobilo 43 novinara, novinarki i medijskih 
kuća iz Bosne i Hercegovine. 

O filmu koji smo snimili. Film „Zemlja za nas“ prati razmišljanja 11 pripadnika nacionalnih manjina i stranaca 
koji su došli i ostali da žive u BiH, njihova iskustva i njihovo viđenje naše zemlje i naših ljudi. Film je zauzeo treće 
mjesto na listi USAID-ovog Odjela za tranzicijske inicijative za najbolje trenutke na društvenim mrežama u 
2020.  u konkurenciji sa brojnim drugim projektima koje podržava USAID širom svijeta.  

O novim aktivnostima koje smo pokrenuli u želji da nešto učinimo kako bismo ljudiima olakšali situaciju u kojoj 
su se našli nakon proglašenja pandemije COVID-19 i uvođenja restriktivnih mjera sa ciljem sprečavanja širenja 
zaraze. Tako smo uveli besplatnu psihološku pomoć za različite grupe žena koje su bile u većem riziku da se 
zaraze, kao i serijal podkasta pod nazivom “Priče pod maskama”, s ciljem unapređenja kvaliteta informacija 
koje su u doba pandemije bile dosta selektivne i ograničene na mali broj “zvaničnih” izvora. Sagovornici i 
sagovornice u našim podkastima bile su osobe iz raznih oblasti života, od umjetnica, profesora, sindikalista do 
aktivista/kinja koji su dali jednu drugačiju perspektivu i kritički osvrt na sve što nas je snašlo.  

O svemu ovome pročitajte više u našem Godišnjem izvještaju.  

 

Dragana Dardić 

 

 

 

 

 

 

 

 

 

 



O NAMA 

Helsinški parlament građana (HPG) Banja Luka je registrovan 16. avgusta 1996. godine kao lokalna nevladina 
organizacija u Republici Srpskoj/Bosni i Hercegovini. Od tog vremena HPG Banja Luka je aktivno uključen u 
promociju, jačanje i povezivanje civilnih inicijativa na lokalnom i regionalnom nivou i radi na pomirenju i 
osnaživanju marginalizovanih društvenih grupa za političko djelovanje.  

Naša misija: HPG je organizacija koja podržava i stimuliše autonomnost i slobodu svih građana, uključivanjem 
marginalizovanih društvenih grupa, naročito žena i mladih, u demokratske procese. 

Naša vizija: Društvo jednakih mogućnosti za sve. 

 

Prioriteti djelovanja Helsinškog parlamenta građana Banja Luka:  

 Osnaživanje marginalizovanih grupa, posebno žena, mladih i manjinskih grupa, za političko djelovanje i 
unapređenje svog položaja u društvu, 

 Uticaj na institucije vlasti u Bosni i Hercegovini radi unapređenja zakona i javnih politika prema ovim 
grupama, 

 Povećanje zastupljenosti i bolja prezentacija žena, mladih i manjina u medijima, 

 Jačanje svijesti građana i građanki u Bosni i Hercegovini o diskriminaciji marginalizovanih grupa i 
mehanizmima zaštite njihovih prava,  

 Jačanje saradnje sa drugim organizacijama i institucijama u Bosni i Hercegovini, ali i na međunarodnom 
nivou, 

 Približavanje obrazovnih programa, literature, znanja i vještina u vezi sa izgradnjom mira, razvojem civilnog 
društva i ljudskim pravima građanima i građankama BiH, 

 Kontinuirano usavršavanje osoblja Helsinškog parlamenta građana Banja Luka i rad na održivosti 
organizacije. 

HPG Banja Luka je u 2020. godini provodio svoje aktivnosti u tri programska područja: 

o Jačanje civilnog društva i transformacija javne vlasti u servis građana 

o Zalaganje za rodnu jednakost  

o Stvaranje uslova za intenzivnije uključivanje mladih u javni život  

Edukativni programi – HPG Banja Luka okuplja trenerice i trenere koji za potrebe naše i drugih organizacija 
vode obuke iz oblasti: jačanja kapaciteta nevladinih organizacija (strateško planiranje, fundraising, kampanja, 
odnosi sa javnošću...), nenasilne komunikacije, rješavanja sukoba, ljudskih prava i ravnopravnosti polova. Na 
ovaj način HPG Banja Luka promoviše svoje ciljeve i politiku i drugim društvenim grupama koje nisu direktno 
obuhvaćene projektima, a doprinosi i finansijskoj održivosti organizacije. 

 

 

 
 
 
 
 
 



 
POSTIGNUĆA 

ili  
NAJZNAČAJNIJI REZULTATI RADA HELSINŠKOG PARLAMENTA GRAĐANA  

1996 - 2020 
 

 
Od svog osnivanja, 1996. godine, do danas, Helsinški parlament građana je implementirao više od 70 projekata 
na lokalnom i regionalnom nivou, usmjerenih na osnaživanje različitih marginalizovanih grupa za aktivniji 
angažman u javnom i političkom životu. Kao najznačajnija postignuća našeg rada izdvajamo:  
 
1. Organizacija prvog poslijeratnog susreta mladih u BiH i osnivanje Omladinske mreže BiH koja djeluje i danas 

i broji oko 1000 članova, omladinskih organizacija i pojedinaca;  
2. Osnivanje Akademije za mlade političke lidere/ice (Akademiju danas vodi nevladina organizacija Perpetuum 

mobile iz Banjaluke);  
3. Podrška registraciji Saveza nacionalnih manjina Republike Srpske i uspješno zagovaranje donošenja Zakona 

o pravima pripadnika nacionalnih manjina u RS;  
4. Iniciranje uvođenja posebne emisije o nacionalnim manjinama na javnom servisu RTRS (emisija Bono Homo 

se više ne emituje na televiziji RS, dok se emisija Korijeni, posvećena nacionalnim manjinama, i danas 
emituje jednom mjesečno na radiju RS);  

5. Pokretanje pitanja i diskusije o diskriminirajućoj odredbi “Ostali” u Ustavu BiH;   
6. Zagovaranje i podrška osnivanju Savjeta nacionalnih manjina, kao posebnog savjetodavnog tijela Narodne 

skupštine RS;  
7. Iniciranje i potpisivanje Memoranduma o saradnji između Banjaluke i Pule (Memorandum je potpisan 28. 

marta 2011. godine s ciljem promocije multikulturalizma, interkulturalnog dijaloga i poboljšanja 
prekogranične saradnje između pripadnika nacionalnih manjina);  

8. Omladinska kampanja “Vratite nam prostore” u kojoj smo aktivno učestvovali, rezultirala dodjeljivanjem 
prostora omladinskim organizacijama u 11 opština u BiH (2000);  

9. U saradnji sa Gradskom upravom Banja Luka, Helsinški parlament građana je 2003. godine pokrenuo Bilten 
grada Banja Luka koji se i danas štampa jednom mjesečno. 

10. Učešće u zagovaračkim akcijama u vezi sa usvajanjem Zakona o ravnopravnosti polova 2003;   
11. Analiza primjene Zakona o ravnopravnosti polova sa aspekta sudske prakse, i na osnovu analize 2009., 
iniciranje donošenja izmjena i dopuna Zakona o ravnopravnosti polova BiH (naš najznačajniji amandman koji je 
usvojen i ugrađen u izmjene i dopune Zakona odnosi se na obavezu državnih tijela na svim nivoima 
organizacije vlasti i tijela lokalne samouprave da osiguraju zastupljenost od 40% jednog od polova u 
upravljanju, procesima odlučivanja i predstavljanju);  
12. Učešće u pripremi Gender akcionog plana BiH I;  
13. Koordinacija i izrada Alternativnog izvještaja o implementaciji CEDAW i stanju ženskih ljudskih prava u BiH 
2010. godine (izvještaj je predstavljen Komitetu CEDAW u Ženevi u julu 2013) i 2016 (izvještaj je predstavljen 
Komitetu CEDAW u Ženevi u oktobru 2019); 
14. Iniciranje i izrada (u saradnji sa ženskim nevladinim organizacijama u BiH) Platforme ženskih prioriteta za 
ustavne promjene sa amandmanima na Ustav BiH iz rodne perspektive (2013).  Amandmani su upućeni 
Kolegiju Zastupničkog doma Parlamentarne skupštine BiH na razmatranje;  
15. Dostavljanje amandmana na Porodični zakon RS s ciljem definisanja kategorije samohrani roditelj u 
zakonskom tekstu u skladu sa realnim stanjem na terenu i potrebama samohranih roditelja, te iniciranje da se 
u RS uspostavi Alimentacioni fond (izmjene i dopune Porodičnog zakona još nisu ušle u skupštinsku 
proceduru);  
16. Potpisivanje Memoranduma o saradnji sa Zavodom za zapošljavanje RS s ciljem poboljšanja položaja 
samohranih majki na tržištu rada (potpisan u junu 2012);  



17. Učešće u “Globalnom monitoringu medija 2005 (GMMP)”, u kojem je, pored BiH, učestvovalo 75 zemalja iz 
cijelog svijeta;  
18. Kao članica  Koalicije nevladinih organizacija BiH "Raditi i uspjeti zajedno" učestovali smo u izradi 
"Sporazuma o saradnji između Vijeća ministara Bosne i Hercegovine i nevladinog sektora u BiH”, "Strategije 
razvoja nevladinog sektora u BiH", "Kodeksa za nevladin sektor u BiH" i "Standarda kvaliteta usluga između 
Vijeća ministara BiH i nevladinog sektora u BiH". 
19. Ustanovljavanje novinarske nagrade “Srđan Aleksić” za profesionalno i angažovano izvještavanje o 
marginalizovanim grupama u BiH (od 2011. organizovali smo tri ceremonije dodjele novinarskih nagrada, a od 
septembra 2013. godine nagrada je “vlasništvo” Mreže za izgradnju mira BiH);  
20. Ustanovljavanje Ženske političke akademije za  mlade žene iz političkih partija i organizacija civilnog 
društva (početkom 2014. upisana je II generacija polaznica);  
21. Iniciranje i osnivanje Ženske alternativne vlade BIH kao neformalnog tijela na političkoj sceni BiH (Vlada je 
zvanično promovisana u jesen 2012.);  
22. Nominacija Slađane Ujić, članice Ženske alternativne vlade BiH i predsjednice udruženja SNOP iz Rogatice 
za “Nagradu za žensku kreativnost u ruralnom životu” (Slađana Ujić je prva žena iz BIH koja je dobila ovu 
značajnu nagradu i priznanje);   
23. Umrežavanje i jačanje kapaciteta najmanje 100 organizacija civilnog društva u BiH, kroz edukacije i podjelu 
malih grantova;   
24. Izabrani da obavljamo funkciju sekretarijata Mreže za izgradnju mira, od 2012. do 2018.  
25. Od 2014. godine koordinirajuća organizacija Inicijative Građanke za ustavne promjene koja okuplja 36 
organizacija i pojedinki; 
26. Kao svoja postignuća naveli bismo i brojna istraživanja i analize na kojima smo radili, što je rezultiralo 
objavljivanjem više od 60 publikacija koje su dostupne na našem web sajtu. Prema dostupnim serverskim 
podacima najveći broj posjeta web sajtu organizacije odnosi se upravo na rubriku Publikacije i preuzimanje 
(download) dostupnih publikacija. 
27. Posjedovanje biblioteke sa preko 2000 naslova u oblasti ženskih ljudskih prava, nasilja/nenasilja, prava, 
filozofije, političkih nauka, LGBT, ljudskih prava, koji se mogu iznajmiti i služe kao resursi za analize i pisanje 
naučno istraživačkih radova u društvenim oblastima. 
 28. Kroz neformalnu koaliciju nevladinih organizacija podržali smo pripremu i pisanje Izvještaja  
 u sjeni o napretku BiH za 2013, 2014, 2015, 2016, 2018. i 2019. godinu.  
29. Pokrenuli web platformu www.ukljuci.in posvećenu osobama sa invaliditetom koja je kasnije redizajnirana 
u https://ravnopravnorazliciti.org/ 
30. Pokrenuli web stranicu http://ukljuciseu.org/ koja se bavi procesom EU integracija iz rodne perspektive. 
 
 

http://www.ukljuci.in/
https://ravnopravnorazliciti.org/
http://ukljuciseu.org/


 



 
 

Programsko područje:  

Jačanje civilnog društva i transformacija javne vlasti u servis građana 

Ciljevi ovog programskog područja su izgradnja i jačanje demokratije kroz podizanje svijesti građana o 
demokratskim principima i procesima, ohrabrivanje građana da pokreću različite inicijative i učestvuju u 
donošenju odluka na svim nivoima vlasti. Kroz različite aktivnosti u okviru ovog programskog područja 
nastojimo uspostaviti što bolju saradnju između građana i institucija vlasti.  

U okviru programskog područja u 2020. godini radili smo na više projekata:  "PRO Budućnost II",  „(O)živimo 
javne prostore IV“, „Naši stranci“, „Podrška građanskom aktivizmu“, „Zajednice različitih, ali ravnopravnih 
građana“, te na dodjeli novinarskih nagrada „Srđan Aleksić“. Takođe smo započeli rad na projektu  
“Ultimate Survival Leadership Camp” koji je namijenjen mladim liderima iz BiH. 

 

PRO-BUDUĆNOST - Pomirenje, Razumijevanje, Odgovornost za budućnost 
 
Chatolic relief service (CRS), u partnerstvu s Karitasom Biskupske konferencije Bosne i Hercegovine, Forumom 
građana Tuzla, Helsinškim parlamentom građana iz Banja Luke i Kultom iz Sarajeva, provodi  petogodišnji 
projekat s ciljem izgradnje pomirenja i povjerenja među građanima svih etničkih skupina u Bosni i Hercegovini. 
Cilj projekta je da građani BiH, ohrabreni ključnim društvenim akterima, zagovaraju za društvene promjene.  
PRO Budućnost djeluje u više od 75 opština i gradova s ciljem izgradnje mira unutar i među zajednicama, koje 
su podijeljene po entiteskim linijama. Poseban fokus je na mladim ljudima, ženama i manjinama koji imaju 
priliku učestvovati u treninzima, mirovnim kampovima, konferencijama i drugim događajima da bi se do 
najveće moguće mjere povećao uticaj ovih grupa na društvene promjene i izgradili čvsti temelji za pomirenje.  
Projekat PRO Budućnost koji se finansira od strane USAID-a, je počeo u oktobru 2013. godine i završio u 
septembru 2017. Odmah nakon završetka počela je implementacija novog petogodišnjeg Pro-Budućnost II 
projekta sa istim ciljevima. 

 
U protekloj godini smo nastavili sa organizovanjem „Žive biblioteke“, ali zbog pandemijskih uslova izazvanaih 
virusom COVID-19, ovu aktinvost smo preselili u online prostor. Kroz saradnju sa fakultetima (Filozofski 
fakultet u Tuzli, Prirodno-matematički fakulet i Filozofski fakultet u Banjaluci, Komunikološki fakultet u 
Mostaru, Fakultet političkih nauka u Sarajevu) i sa PRONI omladinskim centrima, organizovali smo 14 sesija 
Živih biblioteka sa preko 300 učesnika, uglavnom  studenata i njihovih profesora.  



 
Online Živa biblioteka sa mladima iz Proni omladinskih centara, maj 2020. 

 

Tokom protekle godine u sklopu ovog projekat organizovane su i tri svečane dodjele Pro-budućnost nagrade za 
Radne grupe, za najuspješnije pojedince i radne grupe koje su aktivne u svojim lokalnim zajednicama bez kojih 
ovaj projekat ne bi imao dobre rezultate. Dodjele su organizovane u Kladnju, Domaljevcu-Šamcu i Sanskom 
Mostu, na kojima su prisustvovali i načelnici i predsjednici opštinskih skupština. 
 

 
Novinarska nagrada Srđan Aleksić 
 
U protekloj godini po deseti put u kontinuitetu je otvoren Konkurs za novinarsku nagradu „Srđan Aleksić“, na 
koji je stiglo ukupno 18 prijava novinarki i novinara i 8 prijedloga nevladinih organizacija. 
Pravu nagradu u Kategoriji 1 dobila je novinarka N1 Minela Jašar Opradija, a u Katagoriji 2 Emina Dizdarević iz 
BIRN-a. Žiri je u Kategoriji 1 prepoznao rad i Kristine Ljevak (drugo mjesto), te Lidije Pisker (Specijalna plaketa), 
te u Kategoriji 2 radove dvojca Hilme Unkić i Ajdina Kamber (drugo mjesto), i Aleme Kazazić (treće mjesto).  
U Kategoriji 1 nevladine organizacije nominuju novinare, emisije i medije za nagradu, dok se u Kategoriji 2 
novinari i novinarke prijavljuju sami. Kriterijumi za obje kategorije su profesionalno i kontinuirano izvještavnje 
o marginalizovanim grupama i razvoj društveno odgovornog novinarstva. Zbog pandemije COVID-19 svečana 
ceremonija dodjele biće organizovana u maju 2021. godine.  
 

ZAJEDNICE RAZLIČITIH, ALI RAVNOPRAVNIH GRAĐANA - RAVNOPRAVNO RAZLIČITI 

Projekat „Zajednice različitih, ali ravnopravnih građana“, ima za cilj postići veći nivo uključenosti organizacija 
civilnog društva u procese evropskih integracija, fokusirajući se na povećanje socijalne uključenosti i 
nediskriminaciju osoba sa invaliditetom. Projekat provodi organizacija “UDAS”, u partnerstvu sa Helsinškim 
parlamentom građana Banja Luka i Udruženjem građana ”Nešto Više”, Sarajevo. 

Tokom 2020. godine pet monitoring timova radilo je na pet različitih analiza koje se tiču pristupačnosti  
različitim pravima osoba sa invaliditetom. 



Tako se u analizi „Pristup žena sa invaliditetom u BiH seksualnom i reproduktivnom zdravlju“ ukazuje na  
arhitektonske nepristupačnosti zdravstvenih ustanova, nedovoljnu edukovanost i stručnost medicinskog 
osoblja za rad sa ženama sa invaliditetom, neadekvatno opremljene ginekološke ordinacija za žene sa 
invaliditetom koje koriste kolica ili se otežano kreću, te na nepostojanje potrebnih servisa podrške, kao što su 
personalna asistencija ili savjetovališta, što ženema sa invaliditetom otežava pristup uslugama seksualnog i 
reproduktivnog zdravlja u Bosni i Hercegovini. 

 
Predstavljanje nalaza analize “Pristup žena sa invaliditetom u BiH seksualnom i reproduktivnom zdravlju“,  

Banjaluka, 7. mart 2020. 
 

Analiza pristupačnosti ostvarivanja biračkog prava je pokušala da odgovori na pitanje koliko je izborno pravo 
(aktivno i pasivno) dostupno osobama sa invaliditetom u BiH. Osim analize pravnog okvira na međunarodnom 
i domaćem nivou, institucionalnih mehanizama i prakse institucija za sprovođenje izbora na državnom i 
lokalnom nivou, autori su ispitivali i fizičku i informacionu pristupačnost svih aspekata ostvarivanja aktivnog i 
pasivnog biračkog prava za osobe sa invaliditetom, kao i to koliko su OSI aktivne u političkim strankama. 
Analiza je pokazala da se osobe sa invaliditetom u BiH i dalje ne posmatraju kao politički aktivni građani/ke i da 
postoje sistemski nedostaci za ostvarivanje njihovog prava na ravnopravno učešće u javnom i političkom životu 
zemlje.  
 
Jedan od monitoring timova oformljenih u okviru projekta ispitivao je pristupačnost audiovizuelnih sadržaja 
javnih servisa za osobe sa invalidtetom. Pratili su centralne informativne emisija tri javna servisa – BHTV, FTV i 
RTRS i došli do poražavajućeg zaključka da nijedan od njih ne zadovoljava propisane standarde pristupčanosti.  
 
Pored ove, urađena je i analiza pristupačnosti web stranica ključnih institucija vlasti u Bosni i Hercegovini za 
osobe sa invaliditetom. Analizirane su web-stranice sedam ključnih institucija vlasti u Bosni i Hercegovini 
(parlamenti i vlade na državnom i entitetskom nivou i Predsjedništvo BIH), a nalazi pokazuju da web sadržaji 
institucija zakonodavne i izvršne vlasti ne zadovoljavaju minimalne standarde pristupačnosti za osobe sa 
invaliditetom, da oblast interneta uopšte nije na odgovarajući način zakonski definisana i da međunarodne 
obaveze BiH koje se  odnose na oblast pristupačnosti usluga i informacija i tehnologija, skoro nikako nisu 
ispoštovane. 
 



Peta u nizu analiza bavila se pristupačnošću života u zajednici osobama sa invaliditetom u Bosni i Hercegovini. 

Proces deinstitucionalizacije u razvijenim evropskim zemljama prisutan je već pola stoljeća, ali ni do danas nije 

završen. U Bosni i Hercegovini ovim procesom počinje se ozbiljnije baviti tek u posljednjih desetak godina, uz 

dosad skromne rezultate postignute u praksi. Servisi podrške za život u zajednici uspostavljeni su tek u 11 

lokalnih zajednica u FBiH, odnosno u samo 13,9% jedinica lokalne samouprave u FBiH.  
 

U okviru projekta “Zajednice različitih, ali ravnopravnih građana“ organizovane su i akcije ’’Muzej 

pristupačnosti’’ u Sarajevu, Tuzli, Banjaluci, Trebinju i Bijeljini, u sklopu kampanje ’’Sva lica pristupačnosti’’. 

Osim mogućnosti da pogledaju muzejsku postavku, građani/ke su imali priliku i da se “stave” u ulogu osobe sa 

invaliditetom, da pokušaju da obave neke rutinske zadatke (npr. da jednom rukom zakopčaju jaknu) i na taj 

način da osvijeste i razumiju prepreke sa kojima se osobe sa invaliditetom susreću u svom svakodnevnoom 

životu. 

 

NAŠI STRANCI   

Projekat „Naši stranci“ je realizovan od januara do jula 2020. godine. Rezultat ovog šestomjesečnog projekta je 
dokumentarni film Zemlja za nas čiji je cilj bio da javnosti približi živote i razmišljanja stranaca/kinja i 
pripadnika/ca nacionalnih manjina koji su neraskidiv dio Bosne i Hercegovine, njene kulture i tradicije, svako 
na svoj način. 

Nakon utvrđene metodologije intervjuisanja i odabira aktera/ki, film je sniman u periodu od marta do juna 
2020. širom Bosne i Hercegovine (Jajce, Mostar, Trebinje, Sarajevo, Brčko, Banja Luka, Prnjavor), a razgovori su 
vođeni sa šest stranaca/kinja, koji već godinama žive u BiH i pet pripadnika/ca nacionalnih manjina, čiji su 
preci, uglavnom krajem 19. vijeka, doselili u ovu zemlju.  

Kroz razgovore sa akterima/kama filma Zemlja za nas - Nestorom Ruizom (Španija), Helenom Jaggi Kosić 
(Švicarska), Bartosz Szydlowski (Poljska), Lauren Moseley (SAD), Judith Brand (Njemačka), Yamenom Hrekes 
(Sirija), Sinišom Morettijem (pripadnik italijanske nacionalne manjine), Tomislavom Durtka (pripadnik poljske 
nacionalne manjine), Dajanom Đurić (pripadnica romske nacionalne manjine), Sarom Romano Vujinović 
(pripadnica jevrejske nacionalne manjine) i Davorom Ebnerom (pripadnik austrijske nacionalne manjine), 
dobili smo odgovore zašto su se neki od njih zaljubili u BiH i ostali ovdje da dijele sa nama sve (ne)lakoće 
svakodnevnice, šta je to što ne mogu prihvatiti u BiH, a čemu su se lako prilagodili, kako su različite kulture iz 
kojih dolaze uticale na BiH i da li je i zašto promaja  neprijatelj broj 1 u našoj zemlji.  

https://www.youtube.com/watch?v=Qf5pXQp47Cg&t=1s


 

Panel diskusija nakon premijere filma Zemlja za nas, 27. juli 2020. 

Film Zemlja za nas je premijerno prikazan 27. jula 2020. godina putem Zoom platforme nakon čega je više od 
stotinu prisutnih dobilo priliku da na panel diskusiji razgovara sa nekim od aktera/ki filma. Ovaj film je izazvao 
pažnju javnosti, a na Youtube kanalu Helsinškog parlamenta građana (gdje je javno dostupan) ga je pogledalo 
više od 250.000 osoba. „Film nudi drugu pespektivu, drugi način gledanja na Bosnu i Hercegovinu. Topao je, 
ima prelijepe kadrove i učinio je da ja, kao neko ko živi ovdje i doživljava BiH zdravo za gotovo, budem ipak 
ponosna što sam rođena ovdje“, samo je jedan od mnogobrojnih pozitivnih utisaka koje je film Zemlja za nas 
ostavio na one koji su ga pogledali.  

Projekat Naši stranci je podržan kroz BHRI program kojeg implementira IOM uz finansijsku podršku USAID-a. 

Ultimate Survival Leadership Camp  

Helsinški parlament građanja Banjaluka uz podršku Američke ambasade u BiH, krenuo je, u oktobru 2020. 
godine, sa realizacijom projekta „Ultimate Survival Leadeship Camp“. 
Projekat za cilj ima umrežavanje, edukaciju i osnaživanja mladih osoba (između 18 i 35 godina) i njihovo 
upoznavanje sa raznim alatima koji im mogu pomoći prilikom aktivističkih akcija u njihovim lokalnim 
sredinama.  
Takođe, važan cilj je i razmjena iskustava između mladih lidera/ica, kako kroz formalnu tako i neformalnu 
komunikaciju i edukaciju, što će omogućiti boravak u prirodnom okruženju, odnosno u kampu Centra za 
posjetioce Pecka.  
Prva aktivnost u okviru projekta bio je javni poziv (objavljen putem medija - portala, fb stranica partnerskih 
udruženja, oficijalne fb stranice i sajta Helsinškog parlamenta građana) svim mladim kreatorima i kreatorkama 
da svojim rješenjem osmisle promotivni video koji će se koristiti kao poziv za učešće u kampu.  
Ovaj video poziv biće objavljen u martu 2021, uz detaljnije uslove za prijavljivanje na sam program.  
Nakon što konkurs za prijavu bude zatvoren, u maju slijedi selekcija kandidata i kandidatkinja koji će imati 
priliku da učestvuju u kampu.  
Kamp će se, ako uslovi to budu dozvoljavali, održati u periodu od 14. do 21. juna u Centru za posjetioce Pecka.  
 



 
 

 

(O)ŽIVIMO JAVNE PROSTORE IV 

Nakon “žive“ feminističke ture, koju organizujemo kroz Banjaluku od 2019-te za sve koji su zainteresovani da 
nauče i saznaju više o ženskoj istoriji grada, u 2020-oj godini turu smo postavili i na našu web stranicu,  tako da 
sada građani i građanke mogu ići i u virtuelni feministički obilazak grada. 

Postavljanje virtuelne ture uključivalo je pronalaženje dodatnih informacija i fotografija, selekciju lokacija i 
priča o ženama, dizajniranje ture i njeno postavljanje u on-line prostor. 

Ovdje prenosimo crticu o Jelici Belić Bernadžikovskoj, jednoj od upravnica Više djevojačke škole u Banjaluci – 
škole sa kojom počinje značajnije opismenjavanje i obrazovanje žena na ovim prostorima. 

 

 

 

 
● Jelica Belović Bernadžikovska, rođena 1870., na mjesto 
upravnice Više djevojačke škole u Banjoj Luci dolazi 1898. i tu 
ostaje nepune  dvije godine. Njen doprinos emancipaciji žena, 
borbi za rodnu ravnopravnost i bolji društveni položaj žena nije 
ograničen samo na Banju Luku i Bosnu i Hercegovinu, već je 
svojim djelovanjem, prvenstveno pisanom riječi, bila prisutna i na 
drugim prostorima Evrope.  
● Rođena u Osijeku, školovana u Đakovu, Zagrebu, Beču i Parizu, 
Jelica je govorila i pisala na devet jezika. 
● U svojoj karijeri je objavila preko 40 knjiga, od čega 15 na 
njemačkom jeziku,  i preko 800 članaka. Na francuski jezik je 
prevela preko 100 narodnih priča i pjesama, a samo o feminizmu i 
pravima žena na obrazovanje objavila je nekoliko stotina feljtona 
na njemačkom jeziku zbog čega su je inostrani časopisi redovno 
pozivali na saradnju. Svoje članke objavljuje u Frankfurter Zeitung, 
Frauenzeitung, Revue des Deux Mondes, Journal of the Gipsy Lore 
Society, a bila je i urednica časopisa Narodna snaga i Frauenwel. 
Bila je stalna saradnica mostarske Zore a članke je objavljivala i u 

https://prezi.com/p/h92ztsaekibq/embed/


 

 

Školskom listu, Školskom Vijesniku i Školskom odjeku.  
● Učestvovala je u radu odbora značajnih svjetskih izložbi 
održavanih u Beču, Budimpešti, Berlinu i Pragu. 
● Jelica je pripremala i objavljivala i etnografska istraživanja među 
kojima je bilo i ono o Zmijanjskom vezu, koji će se, više od 100 
godina kasnije, kao karakterističan vez Zmijanja na prostoru 
Manjače, naći i na UNESCO listi zaštićenog kulturnog dobra.  
● Svojim tekstovima Jelica je pokazala da je daleko ispred svog 
vremena. Slala je vrlo jasne, nedvosmislene i za to vrijeme hrabre, 
poruke da svaka žena treba da bude načitana i obrazovana, da ne 
treba da se ograničava na ulogu supruge i majke te savjete o 
usklađivanju porodičnog i poslovnog života. U svom romanu Bijelo 
roblje pisala je i o problemu prostitucije širom Evrope i Amerike.  

U okviru projekta „Oživimo javne prostore IV“ urađen je i reprint Bojanke u kojoj se nalaze Ilustracije 10 žena - 
doktorica, profesorki, umjetnica, naučnica, borkinja – žena koje nemaju svoje ulice u Banjaluci, a koje su dale 
doprinos razvoju grada.  

Podrška građanskom aktivizmu  

I u 2020-oj smo, zahvaljujući podršci francuske organizacije CCFD – Terre solidaire, bili u mogućnosti podržati 
različite, mahom ad hoc akcije kao što su prikupljanje i slanje humanitarne pomoći migrantima u Unsko-
sanskom kantonu, rad Mozaika prijateljstva, organizacija Graffiti Jam na “Građi” i Osmomartovski marš.  
Pored toga, dio sredstava smo iskoristili da reorganizujemo svoje aktivnosti nakon proglašenja pandemije 
COVID-19 u Bosni i Hercegovini. Osim organizovanja besplatne psihološke podrške za određene grupe žena 
izloženih povećanom riziku od zaraze, pokrenuli smo i podkaste „Priče pod maskama“ i objavili seriju intervjua 
i tekstova o temama za koje smo smatrali da su nedovoljno prisutne u medijima, a važne za građanstvo i 
razumijevanje cjelokupne situacije i posljedica koje pandemija nosi sa sobom. 
Jedan od intervjua je vođen sa Dijanom Đurić, predsjednicom Društva psihologa Republike Srpske koja je 
govorila o različitim intenzitetima straha koji ljudi osjećaju zbog pandemije, prilagođavanju novonastaloj 
situaciji i pokušajima da se iz nje izvuče ono najbolje - druženje sa članovima porodice, vrijeme za sebe, 
bavljenje hobijima i slično. 
Sa Tanjom Topić, političkom analitičarkom i voditeljicom banjalučke kancelarije Fondacije Friedrich Ebert 
razgovarale smo o opravdanosti mjera tokom prvog vala pandemije COVID-19, legitimnosti odluke o uvođenju 
vanrednog stanja u Republici Srpskoj i o kršenju ljudskih prava i sloboda pod plaštom zaštite građana i 
građanki.   

Dok su neke mjere bile potpuno neprimjerene situaciji, kao što 
je bilo izvođenje dugih cijevi na ulice, druge su, kako je 
upozorila Topić, bile potpuno nelogične,“kao što je nabavka 
medicinske opreme preko turističkih agencija, ili dogovoranje 
kupovine mobilne bolnice (koja je koštala nekoliko miliona 
maraka) u telefonskom razgovoru sa prijateljem, koji se inače 
bavi prodajom oružja”.  

“Ova situacija sa pandemijom potpuno je ogolila stanje u našem 
društvu – postojeći zakoni ne vrijede jednako za sve, postoji 

http://hcabl.org/wp-content/uploads/2019/09/BOJANKA-za-web-final.pdf
https://gradjankezaustavnepromjene.wordpress.com/2020/06/08/6622/
https://gradjankezaustavnepromjene.wordpress.com/2020/06/08/6622/


privilegovana kasta kojoj je dopušteno da bude iznad zakona, pa i Ustava. Problem je što u našem društvu ne 
smijete reći da je car go, jer vas odmah proglašavaju izdajnikom i onim koji ruši idilu o našem blagostanju kao 
propagandnom proizvodu aktuelne vlasti”, istakla je Topić. 

Jedan od tekstova podržanih kroz ovaj projekat potpisuje Milkica Milojević koja je analizirala položaj novinarki 
u doba korone. Ona je iznijela zabrinjavajuće podatke o povećanom broju otkaza novinarima/kama (U 
dnevnom listu “Oslobođenje”, od početka epidemije korona virusa, bez posla je ostalo tridesetak novinara i 
novinarki), najavljujući nove talase otpuštanja. Posebno se osvrnula na položaj žena novinarki koje su se našle 
pod teretom pojačanog obima posla (i kod kuće i na poslu) i pojačanog stresa i straha da se ne zaraze dok rade 
na terenu. 
 
 
Programsko područje:  

Zalaganje za rodnu jednakost   

Opšti cilj programskog područja je smanjenje svih oblika rodne diskriminacije i stvaranje okruženja u kojem 
žene i muškarci imaju jednake mogućnosti. Realizujemo ga kroz umrežavanje i podršku inicijativama u vezi sa 
rodnim pitanjima, osnaživanje žena koje su trenutno najveća marginalizovana grupa za učešće u javnom i 
političkom životu, edukaciju žena i muškaraca o pitanjima rodne jednakosti, treninge za žene u razvijanju 
različitih vještina, kampanje, istraživanja i analize javnih politika.  

U okviru programskog područja u 2020. godini radili smo na projektima  „Orodnjavanje ustavnih 
promjena III“, „Ženska ljudska prava u BiH i EU integracije III“,  „Unapređenje ženskih radnih prava”, 
„UdruŽENE: solidarni odgovor na COVID-19“, „Edukacija sudija i tužilaca o rodno zasnovanoj 
diskriminaciji u oblasti rada“, i na  partnerskom projektu  „Mir sa ženskim licem“.   
 

 
ORODNJAVANJE USTAVNIH PROMJENA  
 
Tokom 2020. godne nastavili smo sa realizacijom projekta ”Orodnjavanje ustavnih promjena” sa ciljem 
povećanja vidljivosti Platforme ženskih prioriteta sa amandmanima na Ustav iz rodne perspektive među 
građanima/kama i nosiocima/iteljicama vlasti  i unapređenja zalagačkih mehanizama za uključivanje rodne 
komponente u ustavne promjene. Projekat je finansijski podržan od fondacije Kvinna till Kvinna. 
 
Tokom 2020. godine realizovane su sljedeće aktivnosti: 
 

 Dva sastanka Koordinacionog odbora Inicijative održana u aprilu (online) i oktobru 2020. godine na 

Vlašiću. Na ovim sastancima članice Koordinacionog odbora Inicijative odlučile su  da se zbog situacije 

izazvane COVID-19 pandemijom, Inicijativa fokusira na kreiranje medijskih sadržaja i tekstova kojima će 

se ukazivati na položaj i potrebe žena u BiH tokom pandemije, te da se radi na setu intervjua kojima bi 

Inicijativa ukazala na nedostatke Ustava i potrebi za ustavnom reformom povodom 25. godina od 

potpisivanja Dejtonskog mirovnog sporazuma. Takođe, sastanci su bili prilika da se analizira rad 

Inicijative i na osnovu toga daju preporuke za buduće aktivnosti. 

 

 Objavljena analiza  pod nazivom „Postupci pred Komitetom Ujedinjenih nacija za eliminaciju 

diskriminacije žena kao prilika za unaprijeđenje standarda zaštite prava žena na domaćem i 

međunarodnom nivou” u kojoj je dat pregled odluka CEDAW Komiteta i njihovi ishodi, a koje se tiču 

rodno zasnovanog nasilja, seksualnog i reproduktivnog zdravlja, rodnih stereotipa i diskriminacije na 

osnovu etničkog porijekla. 

http://hcabl.org/biti-novinarka-u-doba-korone-otkaz-pred-penziju-ili-iscrpljujuci-rad-na-dva-fronta/
http://hcabl.org/biti-novinarka-u-doba-korone-otkaz-pred-penziju-ili-iscrpljujuci-rad-na-dva-fronta/
https://gradjankezaustavnepromjene.files.wordpress.com/2017/07/platforma-zenskih-prioriteta-za-ustavne-promjene-sa-amandmanima-na-ustav-bih-iz-rodne-perspektive-1.pdf
https://gradjankezaustavnepromjene.files.wordpress.com/2020/06/final-analiza-cedaw-predmeti-.pdf
https://gradjankezaustavnepromjene.files.wordpress.com/2020/06/final-analiza-cedaw-predmeti-.pdf
https://gradjankezaustavnepromjene.files.wordpress.com/2020/06/final-analiza-cedaw-predmeti-.pdf


 

 U okviru Akcionog plana Inicijative u 2020. godini radne grupe su uspješno realizovale 32 aktivnosti:  

1. Radna grupa za lobiranje i zalaganje održala je 6 sastanaka sa zastupnicima/cama državnog 

parlamenta i predstavnicima/cama relevantnih entitetskih i državnih institucija. 

2. Radna grupa za medijsko predstavljanje realizovala je 21 aktivnost: 19 intervjua sa pravnim 

ekspertima/cama, predstavnicama organizacija civilnog društva, međunarodnim ustavnim 

ekspertima koji su objavljeni na blogu Inicijative i koji su bili povod bh. medijima za realizaciju 

radio ili TV emisija. Povodom obilježavanja 25 godina od potpisivanja Dejtonskog mirovnog 

sporazuma, Inicijativa je objavila saopštenje za javnost ali i Apel kojim je  ukazala da je i danas, 

25 godina poslije, sistem određen Ustavom BiH nefunkcionalan, da je Dejtonski mirovni 

sporazum samo zamrznuo konflikt i zacementirao temelje za etničke podjele, zarobljenu državu 

i separatističke zahtjeve. Kroz saopštenje i apel smo ukazali da individualna, ljudska i građanska 

prava ne mogu više biti na čekanju samo zbog toga jer etnonacionalistička politizacija uslovljava 

ili zaustavlja svaki pokušaj progresivne ustavne reforme. Apel je poslan na adrese 28 

međunarodnih institucija i EU parlamentaraca/ki. 

3. Radna grupa za predstavljanje u javnosti je realizovala 6 aktivnosti: učestvovanje i podrška 
organizaciji dva značajna događaja – Osmomartovski marš u Banjaluci i Sedmica izgradnje mira i 
ženske solidarnosti, tri ulične akcije u Sarajevu, Bosanskom Grahovu i Mostaru i predstavljanje 
Inicijative na Pravnom fakultetu Univerziteta u Sarajevu.   
 

 
Prezentacija Inicijative Građanke za ustavne promjene, Pravni faklultet, 

Univerzitet u Sarajevu, 6. mart 2020. 
 

 

 Ukupan broj podržavatelja i podržavateljica Inicijative tokom 2020. se povećao za 157 pa sada 
Inicijativa broji ukupno 1044 osobe koje podržavaju rad i zalaganja Inicijative za orodnjavanje Ustava 
BiH. 

 

 Blog Inicijative je i tokom 2020. godine bio platforma na kojoj su se mogli pročitati sadržaji koji se tiču 

ustavne problematike. Na blogu i Facebook stranici Inicijative tokom godine objavljeno je 79 tekstova 

(43 autorska teksta članica i saradnika/ca Inicijative i 36 tekstova preuzetih sa bh. medija). 

https://gradjankezaustavnepromjene.wordpress.com/2020/11/20/saopstenje-za-javnost-povodom-25-godina-od-potpisivanja-dejtonskog-mirovnog-sporazuma/
https://gradjankezaustavnepromjene.files.wordpress.com/2020/11/apel-inicijativa.pdf
https://gradjankezaustavnepromjene.wordpress.com/
https://www.facebook.com/inicijativagzup


 

 Nastavljena je saradnja sa medijima i to sa Radijom Federacije BiH na kojem su emitovane 4 radio 

emisije i sa portalom Buka na kojem je objavljen jedan intervju. 

 

 Kao odgovor na situaciju nastalu pojavom pandemije COVID-19, u sklopu emitovanja podkasta pod 

nazivom „Priče pod maskama“ koje je pokrenuo Helsinški parlament građana, Inicijativa je objavila 5 

podkasta. Na ovaj način doprinijeli smo informisanju javnosti o temama i problemima o kojim se, u 

vrijeme pandemije, nedovoljno govori. Teme o kojima smo govorili sa eminentnim 

stručnjacima/kinjama iz različitih oblasti su se ticale: povećanog broja slučajeva nasilja u porodici 

tokom pandemije, položaja umjetnica i umjetnika, dezinformacija u bh. medijskom prostoru i kako su 

iste uticale na javnost, uticaja pandemije na radna mjesta i položaj radnika/ca u uslužnom sektoru, a 

razgovarali smo i o tome kako se nositi sa psihološkim posljedicama koje na građane/ke ostavlja 

pandemija COVID-19. 

 

 Evaluacija rada Inicijative 2013-2020 je rađena u periodu od avgusta do kraja oktobra 2020. pri čemu 

je tim evaluatora procijenio dosadašnji rad na osnovu relevantnosti, koherentnosti i koordinacije, 

efektivnosti, efikasnosti, uticaja i održivosti Inicijative. Tim je uradio evaluaciju koristeći participativni 

pristup, prikupljajući informacije od 24 sudionika iz različitih sektora (članice Inicijative, predstavnici 

relevantnih državnih komisija i zastupnici/e u parlementima, predstavnici/ce političkih partija, Agencije 

za ravnopravnost polova, medija, EU delegacije u BiH i predstavnice fondacije Kvinna till Kvinna). Nalazi 

evaluacije rada Inicijative su bili jako korisni za planiranje budućeg rada Inicijative, jer su potvrdili da je 

dosadašnji rad doveo do određenih promjena u bh. društvu, ali i ukazao na slabije strane i ono što 

Inicijativa treba unaprijediti u svom radu kako bi bila efikasnija. 

 

 

ŽENSKA LJUDSKA PRAVA I EU INTEGRACIJE III   
 
Glavni cilj projekta “Ženska ljudska prava i EU integracije III” je integrisati ženska ljudska prava i ravnopravnost 
polova u procese pristupanja Bosne i Hercegovine Evropskoj uniji. Projekat je finansiran od strane švedske 
fondacije Kvinna Till Kvinna. U 2020. godini fokus je bio na online radu, ali posljedice pandemije nisu spriječile 
da projekat ostvari sve planirane aktivnosti i postigne zapažene rezultate.  
 
U toku 2020. implementirali smo sljedeće aktivnosti: 
 
► U aprilu je organizovan online trening izgradnje kapaciteta u kojem je učestvovalo  12 studenata/ica sa 
četiri BiH univerziteta (Mostar, Tuzla, Sarajevo i Banja Luka). Trening je imao za cilj da studente upozna bliže sa 
ljudskim ženskim pravima u procesu EU integracije. Nakon obuke, šest studenata/ica  je izrazilo želju da napiše 
studentske radove o rodnoj ravnopravnosti. Studentski radovi  su objavljeni na hCa mrežnim platformama i 
promovisani na Univerzitetu u Banjoj Luci i u Sarajevu, što je rezultiralo dodatnim zanimanjem za studentske 
radove od strane novinara i drugih organizacija.  
 
► Nastavili smo sa objavljivanjem online sadržaja o rodnoj ravnopravnosti.  HPG BL web sajt je imao preko 
260.000 pregleda, a studentski radovi na Facebook-u su imali doseg od preko 300.000. Posebnu pažnju u 2020. 
izazvala je  stranica „Stub srama“ na kojoj je tokom godine objavljeno 12 seksističkih komentara funkcionera, 
javnih ličnosti i institucija.  
 



► Koristeći metodu Evropskog Instituta za rodnu ravnopravnost (EIGE), uradili smo analizu rodne osjetljivosti 
parlamenata u BiH. Rezultati pokazuju da su parlamenti u BiH (i entitetski i državni) rodno neosjetljivi. Nijedan 
parlament nema usvojene Smjernice ili Pravilnik za postupanje u slučajevima seksualnog i rodno zasnovanog 
uznemiravanja ili nasilja na osnovu pola; nijedan parlament nije dosljedan u upotrebi rodno osjetljivog jezika, 
ni kod pisanja saopštenja, najava ili poziva, niti kod funkcija ili titula i niti u jednom parlamentu ne postoje 
uslovi za brigu o djeci, poput porodičnih ili soba za dojenje.  
 
 

 
Zakonodavna tijela 

Sastav parlamenata – saziv 2018 – 2022 
 

Žene Muškarci 
 

Predstavnički dom Parlamentarne 
skupštine BiH  

11 31 

Narodna skupština Republike 
Srpske  

18 65 

Predstavnički dom Federacije BiH 
 

19 79 

 

►Uzimajući u obzir usvajanje nove EU direktive o ravnoteži između poslovnog i privatnog života i ranije 
započete prakse HPG BL (objavljivanje analiza usklađenosti domaćih zakona sa pravnom stečevinom EU u 
poljima rada i zapošljavanja, majčinstva i roditeljstva), analizirali smo i ovu važnu Direktivu. Cilj analize jeste 
upoznati se sa Direktivom i vidjeti šta ona predviđa u kontekstu boljeg usklađivanja poslovnih i porodičnih 
obaveza. Analiza će se koristiti za zagovaranje kvalitetnijih izmjena i dopuna Zakona o radu u oba BiH entiteta. 
 
► Tokom 2020. godine HPG BL je učestvovao u 14 konsultacija/sastanaka/konferencija uglavnom sa 
predstavnicima EU i međunarodnih institucija i organizacija na kojima smo predstavili situaciju, potrebe i 
prioritete žena u BiH, ali i situaciju u vezi s kršenjem prava na slobodu okupljanja i slobodu izražavanja u BiH. 
Kroz ove sastanke, veliki broj predstavnika EU i međunarodne zajednice direktno je informisan o situaciji na 
terenu.  
 
► Kao dio odgovora na pandemiju COVID-19, organizacija je na Youtube kanalu realizovala serijal  podkasta 
pod nazivom „Priče pod maskama“. Cilj ove aktivnosti bio je promocija i diskusija o određenim temama sa 
relevantnim akterima vezanim za ženska pitanja za vrijeme vanrednog stanja, jer je nedostajalo takvih vrsta 
informacija u glavnim medijima u BiH. Ujedno, kako bismo očuvali mentalno zdravlje žena, pružili smo 
besplatnu psihološku pomoć za 25 žena iz osjetljivih grupa koje su bile u velikom riziku od zaraze virusom 
korone (zdravstvene radnice, radnice u radnjama, učiteljice/ nastavnice, žene sa dijabetesom i žene sa 
invaliditetom).  
 



 
 
► U okviru projekta „Uključimo žene u procese promjena - Ženski savjetodavni odbor 2020 - 2021“  na kojem 
radi Fondacija Kvinna Till Kvinna, HPG je uradila analizu tekućih projekata koje podržavaju strane ambasade u 
BiH i njihove usklađenosti s GAP-om II kao dokumentom koji ih obavezuje na rodno osviještenu politiku. 
Analiza ukazuje da postoji određeni broj ambasada koje doprinose društvenim promjenama u BiH i grade 
partnerstva s lokalnim organizacijama civilnog društva koje provode projekte koje oni podržavaju. Osim 
standardne projektne podrške, ambasade nude i druge mogućnosti koje OCD mogu iskoristiti za poboljšanje 
vlastitih kapaciteta i zagovaranje svojih interesa. S druge strane, finansiranje ženskih organizacija civilnog 
društva može se uveliko poboljšati u pogledu broja podržanih projekata, najava otvorenih poziva, dostupnosti 
ambasada lokalnim organizacijama i njihove predanosti da ženske OCD uključe u praćenje i konsultacije oko 
budućih aktivnosti.  
 
 

Unapređenje ženskih radnih prava  
 
“Unapređenje ženskih radnih prava” je četverogodišnji regionalni projekat koji je Helsinški parlament građana, 

kao partnerska organizacija, počeo implementirati u martu 2018. godine, a čiji je cilj poboljšanje razumijevanja 

rodno zasnovane diskriminacije i jačanje zakona, politika i procedura za bolje rješavanje rodne diskriminacije u 

oblasti rada i zapošljavanja u Jugoistočnoj Evropi. Projekat se realizuje zajedno sa Ženskom  mrežom  Kosova,  

Centrom ženskih prava (Crna Gora), Reactorom (Makedonija), fondacijom  Kvinna till Kvinna (kancelarija u 

Srbiji) i Gender Alliance for Development Center (Albanija), uz finansijsku pomoć Evropske unije i 

sufinansiranje Švedske razvojne agencije.  

U 2019. smo objavili i promovisali istraživanje „Rodno zasnovana diskriminacija u oblasti rada u BiH“, čiji 

nalazi i preporuke su poslužili kao osnova za dalje zagovaračke aktivnosti koje smo realizovali u  2020. godini, a 

koje su bile usmjerene na bolje razumijevanje i adekvatnije procesuiranje rodno zasnovane diskriminacije:  

 Senat Univerziteta u Banjoj Luci, na sjednici održanoj 25. juna 2020. godine, usvojio je Smjernice za 

prevenciju seksualnog i rodno zasnovanog uznemiravanja na Univerzitetu u Banjoj Luci. Tom prilikom 

imenovani su i savjetnik i pomoćnik savjetnika za prevenciju seksualnog uznemiravanja kojima se 

potencijalne žrtve rodno zasnovanog nasilja mogu obratiti, što je direktan rezultat naših preporuka i 

sastanaka koje smo održali s rektorom univerziteta i univerzitetskim osobljem. 

http://hcabl.org/wp-content/uploads/2019/05/Rodno-zasnovana-diskriminacija-na-radu-u-Bosni-i-Hercegovini.pdf


 Zoom Radni sastanak na temu Izmjene i dopune Zakona o radu FBiH koji smo organizovali 23. jula 

rezultirao je pripremom zajedničkih prijedloga za izmjene i dopune Zakona o radu Federacije BiH. Svi 

učesnici i učesnice su se usaglasili da ćemo amandmane poslati onog trenutka kada to postane opcija. 

 

 

Radni sastanak „Izmjene i dopune Zakona o radu FBiH“, 23.7.2020. 

 Zajedno sa još pet ženskih organizacija Helsinški parlament građana je posalo prijedlog Savezu 

sindikata RS da razmotri naše komentare na prednacrt Zakona o zabrani uznemiravanja na radu u 

Republici Srpskoj.  

 U februaru smo poslali svoje doprinose za izradu Akcionog plana Gender centra Federacije BiH u vezi sa 

zaključnim zapažanjima i preporukama CEDAW-a (2019) s posebnim ostvrtom na rodnu diskriminaciju 

u ostvarivanju radnih prava.  

 Imali smo sastanke sa predstavnicima Parlamenta BiH, Federalnog parlamenta i Narodne skupštine RS, 

te sa upravom grada Banja Luka, Istočno Novo Sarajevo, Istočnom Ilidžom i Ilidžom na kojima smo 

inicirali usvajanje Smjernica za sprečavanje seksualnog i rodno zasnovanog uznemiravanja. Sve 

navedene jedinice lokalne samouprave su izrazile spremnost da rade na izradi smjernica i očekuje se da 

će ih u 2021. godini i usvojiti.  

 Dodijelili smo grantove i pratili implementaciju projekata dvije lokalne organizacije iz BiH - Fondacije 

Udružene žene Banja Luka i Akademije za žene iz Sarajeva. Osim mentorskog angažmana, radili smo i 

na izgradnji kapaciteta ovih organizacija.  

 Zajednička regionalna kampanja na društvenim mrežama je trajala od septembra do decembra 2020. 

Putem 12 postova koje je HPG objavljivao na svojoj Facebook stranici, bh. javnost je upoznata s tim šta 

je rodno zasnovana diskriminacija, gdje i kome prijaviti rodno zasnovanu diskriminaciju i u kojim 

oblicima se pojavljuje. Ove informacije su došle do 311 809 osoba u BiH (ukupan reach bh. kampanje). 

Pored Helsinškog parlamenta građana koji je objavljivao postove, u kampanji su učestvovale i 

partnerske organizacije Fondacija Udružene žene BL i Akademija za žene Sarajevo. 



 

Postovi Online regionalne kampanje 

 

 

„UdruŽENE: solidarni odgovor na COVID-19“  
 
U okviru ovog četveromjesečnog projekta podržanom od strane fondacije TRAG, realizovali smo 89 
sesija psihološke podrške sa pet različitih grupa žena, koje su, na različite načine, bile pogođene 
pandemijom virusa korona. Besplatnom psihološkom podrškom, koju je pružalo pet psihoterapeutkinja, 
bile su obuhvaćene zdravstvene i radnice u prosvjeti, žene sa dijabetesom, preduzetnice – vlasnice 
manjih radnji i žene sa invaliditetom.  
Sve žene koje su bile korisnice besplatne psihološke podrške su u svojim evaluacijama napisale da im je ova 
pomoć mnogo značila, da su, zahvaljujući ovakvoj vrsti podrške, povećale svoje samopouzdanje, da su se lakše 
nosile sa teškoćama izazvanim pandemijom COVID-19, kako na poslovnom, tako i privatnom planu, ali i da su, 
kroz ove grupe, stekle nove prijateljice i podržavateljice. 
Pored toga, emitovali smo i dodatnih 9 podkasta u sklopu serijala „Priče pod maskama“.  O životu u 
doba korone i društvenim posljedicama pandemije na žene razgovarali smo sa: Srđanom Puhalom, 
psihologom, blogerom i analitičarem; Sašom Gavrićem, ekspertom za rodnu ravnopravnost, Mašom 
Durkalić, novinarkom, aktivisticom i urednicom knjige #ŽeneBiH, Danijelom Majstorović, redovnom 
profesoricom Univerziteta u Banjaluci i jednom dd pokretačica BLASFEM-a,  dvojcem Eleonorom 
Stojanovikj Nora, umjetničkom aktivisticom i  Peđom Radojevićem, antiratnim aktivistom, feministom i 
kompozitorom; Eminom Žuna, psihologinjom i kolumnisticom, Viktorom Bjelićem, aktivistom za 
životnu sredinu i Sonjom Lokar, političarkom, ljevičarkom i borkinjom za ženska prava iz Slovenije. 
Podkasti koje smo emtiovali stigli su do više od 100.000 osoba. 
 
 
„Da u toku izolacije nisam imala ovakav vid podrške, mislim da bih "upala" u još goru depresiju i gore stanje“.  
  
“Psihološka podrška značila je mnogo, jer sam u tim trenucima shvatala da nisam sama, da i drugi 
proživljavaju slično iskustvo zbunjenosti, brige, umora, da se i drugi preispituju, što mi je olakšalo da 
razumijem i svoja pomiješana osjećanja”. 



 
“Bilo je sjajno biti dio ovakve grupe koja mi je pružila jedno sasvim novo iskustvo kojeg ću se sigurno sjećati 

zauvijek. Zahvaljujući curama koje su nesebično podijelile svoja iskustva i znanja imam osjećaj da sam dobila 

novi ključ za rješavanje okolnosti koje sam do juče nazivala problemima, a danas ih više ne gledam tako .”  

 

“Prvi put sam učestvovala u grupi za osnaživanje i jako sam zadovoljna. Mislim da će se cure saglasiti sa 

mnom da smo stekle nove prijateljice, žene koje prolaze kroz različite izazove u životu, i koje se sa njima 

hrabro suočavaju. To mi je baš drago, i podsticajno. Negativno je jedino što je kratko trajalo i prebrzo 

završilo”. 

 
Neke od izjava žena koje su bile uključene u grupe za psihološku pomoć  

 

 

 
Edukacija sudija i tužilaca o rodno zasnovanoj diskriminaciji u oblasti rada  
 

Projekat “Edukacija sudija i tužilaca o rodno zasnovanoj diskriminaciji na radu” ima za cilj podići svijest i 
razumijevanje rodno zasnovane diskriminacije, te uputiti sudije i tužioce kako da rješavaju slučajeve rodno 
zasnovane diskriminacije na polju rada i zapošljavanja, što bi u konačnici trebalo potaknuti žrtve da više 
prijavljuju slučajeve ovakvog tipa diskriminacije. Tokom 2020. godine, a u partnerstvu sa OSCE-om BiH, održan 
je edukativni online trening za sudije i tužioce pod nazivom „Zaštita od diskriminacije prema BiH 
zakonodavstvu i Evropskoj konvenciji za zaštitu ljudskih prava i rodno zasnovana diskrimincija na radu”. 
Trening je bio posvećen sudijama i tužiocima iz BiH, članovima Javne ustanove Centar za edukaciju sudija i 
javnih tužilaca u RS, te Javne ustanove Centar za edukaciju sudija i tužilaca u FBiH.  
 
Tokom 2021. održati će se niz dodatnih treninga, a u planu je i kreiranje Biltena koji će analizirati i predstaviti 
primjere postojećih sudskih odluka i preporuke ombudsmana u vezi sa rodnom diskriminacijom u području 
rada i zapošljavanja, uz dodatna objašnjenja koja mogu olakšati buduće sudske odluke. 
Projekat je finansijski podržan od strane Američke ambasade u Bosni i Hercegovini. 
 

 
 

 



 
PARTNERSKI PROJEKTI:  
MIR SA ŽENSKIM LICEM - ŽENSKA INICIJATIVA ZA SUOČAVANJE SA PROŠLOŠĆU   
 

U okviru inicijative Mir sa ženskim licem, čiji rad koordiniše Fondacija Lara iz Bijeljine, tokom 2020. godine 
Helsinški parlament građana Banja Luka je učestvovao u dvije kampanje: 

1. Kampanja „100 žena – 100 ulica po ženama“ kojom se želi javnosti ukazati na dramatičnu rodnu 

nejednakost u imenovanju ulica po zaslužnim pojedinkama iz naše prošlosti. Žene su ovom segmentu 

kulture sjećanja nevidljive, vrlo malo ulica je nazvano po njima, iako je kroz istoriju bilo mnogo žena 

koje su svojim djelovanjem i zaslugama doprinijele razvoju svojih lokalnih zajednica. Nažalost, njihov 

rad do danas nije prepoznat. Članice Inicijative Mir sa ženskim licem su identifikovale ove žene u svojim 

lokalnim zajednicama i na osnovu ovih nominacija biće kreirana publikacija leksikonskog tipa “100 žena 

– 100 ulica po ženama”. 
 

 

Flajer Dana sjećanja na stradanje žena u ratu u BiH 

 

2. 8. decembar - Dan sjećanja na stradanje žena u ratu u BiH je inicijativa koja je pokrenuta krajem 

septembra 2014. godine da bi se umanjila isključenost žena u procesima memorijalizacije ratnih 

stradanja u BiH u periodu 1992-1995 i unaprijedilo vrednovanje ženskih iskustava, doprinosa i 

stradanja u procesu oblikovanja zajedničke kulture sjećanja. Svake godine 8. decembra članice 

Inicijative Mir sa ženskim licem, putem uličnih akcija u mnogim gradovima širom BiH, promovišu ovaj 

datum i ukazuju na značaj sjećanja na žene stradale u ratu. Helsinški parlament građana Banja Luka i 

Fondacija Udružene žene su obilježile 8. decembar razgovorom sa građanima/kama Banjaluke  i 

dijeljenjem flajera sa informacijama o Inicijativi. 

 
 
 
 
 



INFO KUTAK 
____________________________________________________________________________________ 

Žena i njen položaj 30 godina od pada Berlinskog zida 

Mreža za rodna pitanja Srednje i Istočne Evrope (CEE Network) u saradnji sa Socijaldemokratskom partijom 
Slovenije i Laburističkom strankom / Westminster fondacijom za demokratiju organizovala je u Ljubljani 25. 
januara 2020. konferenciju na temu pozicije žena 30 godina od pada Berlinskog zida. O promjenama koje su 
se desile u ovom regionu, kao i promjenama na ličnom i profesionalnom nivou govorile su žene iz Sjeverne 
Makedonije, Crne Gore, BiH, Hrvatske, Slovenije, Srbije i Albanije. Jedna od učesnica bila je i Dragana Dardić. 
Cilj konferencije je bio uvid u naučene lekcije, izlistavanje izazova i ključnih radnji koje je potrebno preduzeti 
kako bi se produbilo ukupno osnaživanje žena u regiji.  
 
 

STOP zagađivanju vazduha 

Helsinški parlament građana Banjaluka pridružio je svoj potpis Otvorenom pismu Svjetskoj zdravstvenoj 
organizaciji od koje se traži da izvrši pritisak na vlasti u BiH kako bi preduzele sve potrebne mjere i zaštitile 
zdravlje ljudi od zagađenog vazduha. 
U pismu se navodi da je u Tuzli sve više pacijenata s bolestima respiratornog sistema i da raste i broj oboljelih 
od karcinoma pluća, te da raste broj djece sa respiratornim problemima zbog zagađenja vazduha. Podaci se 
odnose samo na Tuzlu, budući da za većinu drugih gradova i  ne postoje podaci o uticaju zagađenog vazduha 
na zdravlje stanovništva, te nadležne zdravstvene institucije ostaju nijeme na ovaj problem. Međutim, prema 
podacima nedavno objavljenog izvještaja Svjetske banke od bolesti povezanih sa zagađenjem vazduha 
godišnje umre 3.300 ljudi u Bosni i Hercegovini. 
Otvoreno pismo koje su organizacije civilnog društva uputile Svjetskoj zdravstvenoj organizaciji možete 
pročitati OVDJE. 
 
Oštra osuda spaljivanja lutke sa likom Martine Mlinarević Sopta 
 
Helsinški parlament građana je bio jedan od potpisnika/ica javnog saopštenja u kojem je najoštrije osuđeno 
spaljivanje lutke sa likom Martine Mlinarević Sopta pod krinkom karnevalske proslave u Mostaru 25. februara 
2020.  

“Ovaj čin u Mostaru predstavlja čist primjer mizoginije i kršenja ljudskih prava, jer poziva na ubistvo žene, što 
takođe predstavlja i zločin iz mržnje. Smatramo da je Martina Mlinarević Sopta heroina našeg vremena, te da 
niti jedna osoba ne zaslužuje da u javnosti bude metaforički spaljivana i osuđivana na ovakav način. Od 
nadležnih institucija u Mostaru zahtjevamo da u skladu sa zakonom kazne organizatora karnevala, te osude i 
spriječe ovakve događaje”, navedeno je, između ostalog, u saopštenju koje je potpisalo 17 organizacija/mreža 
civilnog društva iz BiH.  

 
Osmomartovski marš 

I ove godine Helsinški parlament građana je aktivno učestvovao u Osmomartovskom maršu koji je održan pod 
parolom “Šutnja nas ne štiti”. Ovom parolom željela se skrenuti pažnja na šutnju medija o nasilju nad ženama, 
šutnju akademskih građana, javnih institucija i javnih ličnosti, udruženja građana, pojedinaca, ali i samih žena, 
te na potrebu da se taj lanac šutnje prekine. 

“Ohrabrimo i stanimo uz sve žene, te ih uputimo zajedno na prave adrese koje pružaju konkretne informacije i 
usluge ženama koje žele da prekinu svoju šutnju i preuzmu kontrolu nad svojim životom”, bila je jedna od 

http://hcabl.org/wp-content/uploads/2020/01/Dopis-SZO-21-1-2020_-003.pdf


osnovnih poruka marša koji je po deveti put održan u Banjaluci u saradnji više organizacija civilnog društva: 
"Oštra nula", Centar za mlade KVART, Helsinški parlament građana, Udruženje žena s invaliditetom "Nika", 
BASOC, Fondacija "Udružene žene", Centar za životnu sredinu, Inicijativa "Građanke za ustavne promjene" i 
"Mreža za izgradnju mira.   

 
 

 
 

Pored toga učestvovali smo na tribinama održanim uoči 8. marta - na jednoj su se, između ostalog, oštro 
kritikovale institucije koje “ne mogu naći pare za rad sigurnih kuća za žene i djecu žrtve nasilja, a kupuju avione 
od 20 milona maraka”, dok se na drugoj govorilo o “Životu žene radnice u Republici Srpskoj”. Dragana Dardić 
je na ovoj tribini predstavila nalaze istraživanja o rodno zasnovanoj disrkiminaciji u oblasti rada u BiH, skrećući 
pažnju na strah da se diskriminacija prijavi, na nedostatak sudske prakse, neefikasnost Ombudsmana za 
ljudska prava, nenadležnost inspekcija i generalno, na nedostatak razumjevanja šta je rodno zasnovana 
diskriminacija.  
 
STOP diskiminaciji Pravde za Davida i Pokreta Pravde 
 
Krajem maja smo, zajedno sa osam drugih organizacija civilnog društva iz BiH, uputili dopis Ministarstvu 
unutrašnjih poslova RS, upozoravajući ih da opet, svojim ponašanjem i šikaniranjem pripadnika i simpatizira 
grupe Pravda za Davida i političke partije Pokret Pravde, krše Ustav RS i  odredbe Evropske konvencije o 
ljudskim pravima i osnovnim slobodama. Ponašanje policije je disrkiminatorno, jer legitimiše samo simpatizere 
i pripadnike „Pokreta pravde“, ali ne i druge „obične“ građane koji sjede na klupama u parku. Od MUP-a RS je 
zatraženo da prestanu da diskriminišu građane koji su članovi političke partije „Pokret pravde“ i da im krši 
ustavom garantovana prava na mirno okupljanje i organizovanje. 



 
 

Potom smo, 8. juna, uputili Zahtjev Odboru za bezbjednost Narodne skupštine RS za vršenjem kontrole nad 
radom Ministarstva unutrašnjih poslova RS. Od Odbora je zatraženo da istraži zloupotrebu policijskih 
ovlaštenja prema građanima i članovima neformalne grupe Pravda za Davida i partije Pokret Pravde, a 
povodom hapšenja 9 članova ovih grupa 7. juna 2020. Organizacije su, u svom detaljno obrazloženom 
Zahtjevu, navele da prate sva dešavanja u vezi sa pravom na javno okupljanje i slobodu izražavanja i da 
smatraju da se sjedenje na klupi članova Pokreta Pravde ni na koji način ne može kvalifikovati kao javno 
okupljanje u smislu Zakona o javnom okupljanju RS, i da je besmisleno i suprotno zakonu očekivati da članovi 
ove grupe svaki izlazak u park ili drugi javni prostor i sastanak sa drugim licima unaprijed prijave policiji.  
 

Novo oslikavanje Građe 
  

Udruženje Nezavisnih Stvaralaca i Aktivista „Geto“, "Helsinški parlament građana" i "Illuminations BiH" iz Banja 
Luke, uz podršku građana ulice Sime Šolaje, nezavisnih aktivista i multimedijalnih umjetnika, organizovali su 
20. juna jednodnevno dešavanje na improvizovanom dječijem igralištu poznatom kao „Građa“. Osim 
oslikavanja zidova grafitima, bile su organizovane i kreativne radionice za djecu, te muzički program. 
Manifestaciju je otvorio Omladinski centar "Zdravo da ste" sa radionicom afričkih udaraljki, nakon kojih su 
zajedno sa "Centrom za životnu sredinu" organizovali radionice bojenja sa motivima na temu zaštite životne 
sredine. 
Igralište Građa je improvizovano i jedino igralište u banjalučkom naselju Centar 1. I dalje traje borba stanara da 
se ovo igralište ne pretvori u parking i da dobije izgled kakav je obećan.  
 

  



 
 
Izgradanja mira iz feminističke perspektive 

Povodom 20-godišnjice od usvajanja Rezolucije 1325 („Žene, mir i sigurnost“), švedska fondacija Kvinna till 

Kvinna organizovala je 29. septembra panel na kojem je govorila i predstavnica HPG BL Dragana Dardić. Na 

panelu je predstavljena i publikacija sa intervjuima 91 mirovne aktivistice iz različitih, ratom zahvaćenih i post-

konfliktnih područja. Cilj panela je bilo sagledavanje potencijala i nedostataka Rezolucije 1325, odnosno 

položaja i uloge koju žene imaju u izgradnji mira, imajući u vidu da je u periodu od 1990. do 2017. samo 8% 

žena bilo direktno uključeno u mirovne pregovore u svojstvu pregovaračica, a 2% kao medijatorice. Panel je 

prošao u znaku netom razbuktalog sukoba u regiji Nagorno Karabah, zbog čega dvije panelistice iz 

Azerbejdžana i Jermenije nisu mogle učestvovati.  

  

 

TACSO trening: OCD i pandemija   

Od 18. do 20. novembra 2020. učestvovali smo u treningu koji je za organizacije civilnog društva sa Zapadnog 
Balkana i Turske organizovala kancelarija EU TACSO 3. Tema treninga je bila “Odgovor OCD na krizu 
prouzrokovanu pandemijom COVID -19”. Učesnici su dobili niz korisnih savjeta i uputa kako da bolje organizuju 
svoj rad u vrijeme pandemije, kako da zaštite svoje zaposlene, ali i korisnike sa kojima rade. 

Osuda najave izmjena Zakona o lokalnoj samoupravi u RS 
 
Povodom najave Milorada Dodika, predsjedavajućeg Predsjedništva BiH i predsjednika Saveza nezavisnih 
socijaldemokrata (SNSD) da će se mijenjati Zakon o lokalnoj samoupravi u Republici Srpskoj, u smislu da će se 
veća ovlašćenja dati skupštinskoj većini u lokalnim zajednicama, reagovale su organizacije civilnog društva iz 
Banjaluke, oštro osuđujući ovakve najave. U zajedničkom saopštenju koje je potpisao i Helsinški parlament 
građana, upozorili smo da je ova najava direktan rezultat nezadovoljstva Milorada Dodika izbornim rezultatom 
njegove stranke za izbor gradonačelnika u Banjoj Luci. U saopštenju se upozorava da ovakve najave upućuju na 
politički revanšizam i da bi smanjenje  ovlašćenja gradonačelnika predstavljalo poništavanje izborne volje 
građana i ugrožavanje demokratije garantovane Ustavom.  
 
Radni sastanak OCD u Banjaluci 

Početkom decembra smo organizovali online sastanak predstavnika/ica 10 organizacija civilnog društva koje 

djeluju na području Banjaluke.  Na sastanku se razgovaralo o više različitih tema, od načina rada u uslovima 

pandemije, potencijalnog sastanka sa novim gradonačelnikom Banjaluke i aktuelizovanjem pitanja Kuće 



ljudskih prava, do zajedničkih reagovanja povodom različitih vrsta kršenja ljudskih prava i drugih oblika 

prijetnji NVO aktivistima.  

 
PUBLIKACIJE U 2020 
 
 
 

 
 
Analiza je ispitivala koliko su ženama sa invaliditetom u BiH dostupne zdravstvene usluge, sa naglaskom 
na reproduktivno zdravlje, koliko ih često koriste, koliko je medicinsko osoblje obučeno za rad sa 
ženama sa različitim vrstama invaliditeta, te kakva su bila iskustva žena koje su se porodile. Istraživanje 
je obuhvatalo analizu upitnika koje su, od 129, ispunile 34 državne i privatne zdravstvene ustanove iz 
cijele BiH i intervjue sa 15 žena sa invaliditetom koje su se ostvarile kao majke u poslednjih deset 
godina. 
U analizi su posebno obrađeni i standardi EU o oblasti zdravstva, odnosno seksualnog i reproduktivnog 
zdravlja, a na kraju su ponuđene i preporuke za unapređenje zdravstvene zaštite kada je u pitanju 
seksualno i reproduktivno zdravlje žena sa invaliditetom. 
 
 
 

 

 



 
 

O arhitektonskoj pristupačnosti izbornih mjesta za osobe sa invaliditetom se donekle vodi računa, dok 
o pristupačnosti glasačkog materijala nema ni riječi. Ne vodi se ni statistika o broju registrovanih birača 
sa invaliditetom, niti o broju OSI koje su izašle na izbore. Ovo su samo neki od nalaza Analize koja je 
ispitivala koliko je aktivno i pasivno izborno pravo dostupno osobama sa invaliditetom u BiH.  
Analizirane su prakse institucija za sprovođenje izbora na državnom i lokalnom nivou; iskustva i stavovi 
samih osoba sa različitim vrstama invaliditeta, te njihovo učešće i zastupljenost u političkim partijama i 
njihovim programima. Analizirani su odgovori dobijeni od 14 opštinskih i gradskih komisija, uključujući i 
Centralnu izbornu komisiju, upitnici koje je ispunilo 80 osoba sa invaliditetom iz urbanih i ruralnih 
dijelova BiH (48 muškaraca i 32 žene), te odgovori 3 od 14 političkih partija na čije adrese su poslani 
upitnici. Osim toga analizirani su i međunarodni i domaći propisi i procedure relevantne za ostvarivanje 
bričkog prava OSI u BiH.  
Autori/ke Analize posebno skreću pažnju da iznošenje glasačkog materijala ispred biračkog mjesta ili 
glasanje putem mobilnih timova ne predstavlja ravnopravno uključivanje OSI u život zajednice, već 
separaciju. “Samo glasanje na istim mjestima gdje glasaju i osobe iz uobičajene populacije, može 
obezbijediti integraciju OSI u zajednicu”, navode, između ostalog, autori/ke Analize.  
 

 



 
Pristupačnost audiovizualnih sadržaja javnih servisa je jedan od koraka koje Bosna i Hercegovina kao 
država mora napraviti na svom put ka članstvu u Europskoj uniji. Važan iskorak na tom putu napravljen 
je izdavanjem Dozvole za javne servise (26. 04. 2020.) kojom se uvode obavezne programske kvote za 
sadržaje pristupačne osobama sa invaliditetom u skladu sa EU Direktivom o audiovizualnim sadržajima. 
Prema ovoj Dozvoli, koja je na snazi od septembra 2020., udio pristupačnog programa za osobe sa 
invaliditetom na javnim servisima treba da iznosi najmanje 10% u prvoj godini, odnosno 25% do isteka 
petogodišnjeg važenja dozvole. 

Koliko je ovakva odluka bila potrebna govore i nalazi našeg istraživanja koje je rađeno u periodu od 1. 
do 8. septembra/rujna koje se sastojalo u praćenju audiovizualne pristupačnosti centralnih 
informativnih emisija na kanalima državnog i entitetskih javnih servisa – BHTV, FTV i RTRS. Naime, 
rezultati analize pokazaju da su slika i stanje pristupačnosti audiovizuelnih sadržaja javnih servisa u 
Bosni i Hercegovni daleko ispod zadovoljavajućeg standarda. Možemo reći da svaka osoba koja ima 
oštećenje vida i sluha, ne samo osobe sa invaliditetom nego i starije osobe, imaju značajne barijere u 
ispunjavaju jednog od osnovnih ljudskih prava – prava na pristup informacijama. U vrijeme kada je 
provedena ova analiza, u Bosni i Hercegovini je i dalje vladala epidemija COVID-19. U kriznim 
situacijama, kada je svaka nova informacija vrlo značajna, od neprocjenjive je važnosti omogućiti 
jednak pristup informacijama svim građanima i građankama. 

 
 

 
 
 



Procjena rodne osjetljivosti entitetskih i državnog parlamenta 

 

 
 
Parlamenti nisu samo mjesta na kojima žene mogu raditi, već i mjesta na kojima žene žele raditi i 
doprinositi. Parlamenti su i radne organizacije s pravilima, normama, internim procedurama i 
specifičnom radnom kulturom kao i bilo koje drugo radno mjesto. A koliko su naši parlamenti rodno 
osjetljivi, provjerili smo kroz upitnik/analizu koju smo proveli u entitetskim i državnom parlamentu BiH, 
koristeći se metodologijom koju je razvio Evropski institut za rodnu ravnopravnost (EIGE), koji već 
godinama prati koliko su parlamenti u zemljama EU rodno osjetljivi. 
Procjena rodne osjetljivosti treba da pruži smjernice našim parlamentima u kom pravcu i na koji način 
treba da se transformišu i prate potrebe i zahtjeve savremenog društva. 

  
 

 

 

 

 

 

 

 

 



 

POSTUPCI PRED CEDAW KOMITETOM KAO PRILIKA ZA UNAPRIJEĐENJE STANDARDA 

ZAŠTITE PRAVA ŽENA NA DOMAĆEM I MEĐUNARODNOM NIVOU 

 
 

Odluke CEDAW Komiteta u kojima se utvrdi da je došlo po povrede nekog prava zagarantovanog 
CEDAW Konvencijom, ne utiču samo na podnositeljicu/a predstavke i državu na koju se predstavka 
odnosi, već one predstavljaju i autentično tumačenje obaveza svih država članica Konvencije. Njihov 
značaj se stoga ogleda u tome što mogu uticati na pojašnjenje i razvoj međunarodnih standarda zaštite 
prava žena i njihovu praktičnu primjenu. U tom smislu, oni su već uticali kako na domaće, tako i 
regionalne sudove i mehanizme zaštite ljudskih prava, kao što je na primjer Evropski i Interamerički sud 
za ljudska prava. 
U analizi koju je za Inicijativu Građanke za ustavne promjene napisala Adrijana Hanušić Bećirević 
obrađene su različite odluke CEDAW Komiteta i ishodi ovih odluka koje se tiču rodno zasnovanog 
nasilja, seksualnog i reproduktivnog zdravlja, rodnih stereotipa i diskriminacije na osnovu etničkog 
porijekla.  

 

 

 

 

 

 

 

 

 

 

 



Predstavljanje direktive o usklađivanju profesionalnog i privatnog života 

 

Evropski parlament i Savjet u junu 2019. godine donijeli su Direktivu o usklađivanju profesionalnog i 
privatnog života. Ovaj dokument utvrđuje minimalne zahtjeve u pogledu očinskog odsustva, 
roditeljskog odsustva i odsustva radi brige o drugim članovima porodice, kao i minimalne zahtjeve u 
pogledu fleksibilnih uslova rada za radnike koji su roditelji ili njegovatelji. 

U razlozima za donošenje Direktive o usklađivanju profesionalnog i privatnog života navodi se da su 
neadekvatne mjere usklađivanja profesionalnog i porodičnog života jedan od glavnih uzroka 
podzastupljenosti žena na tržištu rada i razlike u platama i penzijama na štetu žena (u nekim državama 
članicama EU razlika u platama iznosi čak 28%, što kasnije znači razliku u penzijama čak do 40%, na 
štetu žena). Neizbalansiranost korišćenja odsustva sa posla, nedovoljni podsticaji za muškarce da 
koriste odsustvo radi brige o djeci i/ili roditeljima i drugim članovima porodice kojima je potrebna 
njega, ograničene mogućnosti ugovaranja fleksibilnih uslova rada i neadekvatni formalni servisi 
podrške, predstavljaju prepreke koje stoje na putu ženama na tržištu rada. Direktivu je predstavila 
Natalija Petrić.uz obrazloženja na koji način bi Direktiva trebalo da se inkorporira u zakona o radu 
BiH. 

 

 

 

 

 

 

 

 

 



EDUKATIVNI PROGRAMI U PONUDI 

 

Civilno društvo i ljudska prava 

 

Osnovni treninzi 

Naziv treninga Teme 

Civilno društvo i aktivizam pojam civilnog društva, pojam nevladinih organizacija, uloga, 
status i zakonski okvir u BiH, formiranje i registrovanje nevladine 
organizacije, pojam aktivizma i sl... 

Ljudska prava u mojoj zajednici ljudska prava, istorijat, pojam diskriminacije, mehanizmi zaštite 
ljudskih prava, ugrožene grupe, modaliteti uticaja na vlast radi 
zaštite ljudskih prava... 

Ravnopravnost polova pojam pola i roda, pojam diskriminacije po osnovi pola, rodni 
stereotipi i predrasude, seksualnost, položaj žena i muškaraca u 
BiH društvu, zakonski okvir za ravnopravnost polova u BiH... 

 

 

Napredni treninzi/Treninzi za profesionalne grupe 

Naziv treninga Teme 

Rodno osjetljive politike pojam rodne analize, rodno osjetljive i rodno odgovorne 
praktične politike... 

Izvještavanje o različitostima u medijima uloga medija u savremenom društvu, stereotipi i predrasude u 
medijima, društveno marginalizovane grupe i njihovo prikazivanje 
u medijima, diskriminacija u medijima (mogućnost fokusa na 
specifične teme)... 

Rodno osjetljivo izvještavanje u medijima  uloga medija u savremenom društvu, portreti muškaraca i žena u 
medijima, diskriminacija u medijima, zakonski okvir za rad medija 
u BiH, rodna analiza medijskih sadržaja (mogućnost fokusa na 
specifične teme)... 

Razvoj volonterizma  Pojam volonterizma, načini za uključivanje i angažovanje 
volontera u rad organizacije, zakonski okvir, razvoj volonterske 
mreže ... 

 

Izgradnja kapaciteta organizacije 

Naziv treninga Teme 

Vođenje nevladine organizacije i 
obezbjeđivanje sredstava za rad 

pojam nevladine organizacije, zakonski okvir za djelovanje 
nevladinih organizacija, struktura nevladine organizacije i 
donošenje odluka, misija, vizija i programske aktivnosti nevladinih 
organizacija, načini finansiranja nevladinih organizacija... 

Izrada strateškog plana Strateško planiranje i važnost planiranja, misija i vizija, analiza 
problema, programsko planiranje, ciljevi i rezultati, analiza 



unutrašnjih i vanjskih pretpostavki za realizaciju plana, saveznici i 
protivnici... 

Izrada projektnih prijedloga Pojam projektnog prijedloga, analiza problema, ciljeva i rezultata, 
matrica logičkog okvira, popunjavanje forme projektnog 
prijedloga, finansijski aspekt projekta i projektni budžet, ugovor 
sa donatorima...  

Osnove finansijskog vođenja nevladinih 
organizacija 

Specifičnosti rada nevladinih organizacija i zakonski okvir, 
finansijske obaveze nevladinih organizacija prema državi i prema 
donatorima, usklađivanje zahtjeva donatora i domaćih 
finansijskih institucija, organizovanje finansijskog poslovanja u 
NVO... 

 

Izgradnja ličnih kapaciteta 

Naziv treninga Teme 

Javno zagovaranje, vođenje kampanje, 
lobiranje 

Pojam javnog zagovaranja, planiranje akcije javnog zagovaranja, 
ciljne grupe javnog zagovaranja, pojam kampanje, pojam 
lobiranja... 

Odnosi s javnošću i predstavljanje u 
medijima 

Pojam odnosa s javnošću, metode komunikacije u odnosima s 
javnošću, odnosi s medijima, kako postati vijest, načini 
komunikacije s medijima, saopštenje za javnost, pres 
konferencija, specifičnosti tv i radio nastupa... 

Rješavanje sukoba, pregovaranje i 
nenasilna komunikacija 

Pojam sukoba, načini rješavanja sukoba, interesno zasnovano 
rješavanje sukoba, pozicije i interesi u sukobu, mirenje i 
medijacija, komunikacijske vještine – nenasilna komunikacija... 

Pregovaranje Pojam pregovaranja, interesno zasnovano pregovaranje, pozicije i 
interesi, prepreke pregovaranju i put do sporazuma, faze u 
postupku pregovaranja, analiza opcija i utvrđivanje prijedloga... 

Facilitacija i donošenje odluka Pojam facilitacije, donošenje odluka u grupi, komunikacijske 
vještine, kompromis i konsenzus, put do konsenzusa, glasanje... 

Integralna sigurnost  pojam integralne sigurnosti, prepoznavanje izazova i prijetnji, 
analiza konteksta, kreranje sigurnog  prostora za rad i djelovanje, 
razvoj strategija za primjenu koncepta integralne sigurnosti ... 
 

  

 

 

 

 

 

 

 

 



Organizacijska struktura Helsinškog parlamenta građana Banja Luka 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Skupština 

Upravni odbor 

Izvršna direktorica/or 

Programski sektor 
Rukovodilac/teljica programa 

Finansijski sektor 
Rukovodilac/teljica finansija 

Koordinatori/ce projekata 
Programsko područje:  

Jačanje civilnog društva i 
transformacija javne vlasti u 

servis građana 
 

Koordinatori/ce projekata 
Programsko područje: 

Programi za rodnu jednakost 

Koordinatori/ce projekata 
Programskopodručje: 

Ravnopravnost polova i 
Stvaranje uslova za jače 

uključivanje mladih u javni 
život 

Sektor za izdavačku 
djelatnost i odnose 

s javnošću 

Asistenti projekata 
Volonteri 

Računovodstveni biro 



 

PREGLED RASPOLOŽIVIH SREDSTAVA I TROŠKOVA U 2020. GODINI 
IZNOS U 

KM 
IZNOS U 

EUR 

   
RASPOLOŽIVA SREDSTVA U 2020. GODINI     

Neutrošena sredstva iz 2019. godine 155173,05 79338,72 

Donatorska sredstva po projektima 341977,77 174850,46 

Individualne donacije udruženju 1135,23 580,43 

Nenamjenske donacije udruženju od pravnih lica 0,00 0,00 

Prihod od članarina 0,00 0,00 

Povrat PDV-a  0,00 0,00 

UKUPNO RASPOLOŽIVA SREDSTVA 498286,05 254769,61 

   
TROŠKOVI U 2020. GODINI     

Neto plate 138384,73 70754,99 

Porezi i doprinosi na plate 83404,75 42644,17 

Troškovi kancelarije (iznajmljivanje prostora, struja, voda,  grijanje itd.) 7829,46 4003,14 

Troškovi telefona i interneta 1658,34 847,90 

Troškovi spoljnog knjigovodstvenog servisa i revizije finansijskih izvještaja 3833,00 1959,78 

Troškovi bankovnih provizija 2285,45 1168,53 

Troskovi aktivnosti 109103,27 55783,62 

UKUPNI TROŠKOVI 346499,00 177162,13 

   Raspoloživa sredstva za 2020. godinu 498286,05 254769,61 

Ukupni troškovi u 2020. godini 346499,00 177162,13 

Neutrošena sredstva u 2020. godini 151787,05 77607,49 

 

 

Osoblje Helsinškog parlamenta  građana:  

Dragana Dardić  

Aleksandar Žolja 

Željka Umićević 

Jelena Vukelić 

Rajna Radosavljević 

Bojana Trninić  

Milica Marković 

Bojana Ilić 

Miladina Grujić 

Svjetlana Ramić Marković 

 

 
 
 
 
 



 

Članovi i članice Upravnog odbora:  

Milkica Milojević 

Goran Bubalo  

Jasmina Čaušević 

 

Članovi i članice Savjetodavnog odbora:  

Lidija Živanović 

Srđan Puhalo 

Gordana Katana 

Vladimir Turjačanin  

Sandra Dukić 

Siniša Marčić 

 
 

 

Donatori koji su podržavali naš rad u 2020. godini:  

Fondacija “Kvinna Till Kvinna” Švedska 
USAID  
Heinrich Böll Stiftung   
Evropska unija 
CCFD – Terre Solidaire  
Fondacija TRAG 
International Organization for Migration -IOM 
Civil Rights Defenders  

